
Анатацыя. У артыкуле аналізуюцца асноўныя працы польскай 
гістарыяграфіі другой паловы 1940-х -  сярэдзіны 1980-х гг., прысвечаныя 
вывучэнню розных аспектаў праблематыкі ўніі Каралеўства Польскага і 
Вялікага Княства Літоўскага ў 1385-1413 гг. Робіцца выснова, што згада- 
ная праблематыка, якая была прадметам разважанняў вялікай колькасці 
аўтараў, канчаткова не вычарпала ўсіх пытанняў і стварыла поле для 
даследаванняў наступных пакаленняў гісторыкаў.

Ключавыя словы: гістарыяграфія; знешняя палітыка; Вялікае Княства 
Літоўскае.

Summary. The article analyzes the main works of Polish historiography 
of the second half of the 1940s -  mid-1980s, devoted to the study of various 
aspects of the union of the Kingdom of Poland and the Grand Duchy of 
Lithuania in 1385-1413. It is concluded that the above-mentioned issues, 
which have been the subject of reflection by many authors, have not 
completely exhausted all issues and created a field for research by future 
generations of historians.

Польская гістарыяграфія другой паловы 1940-х -  сярэдзіны 
1980-х гг. утрымлівае вялікую колькасць прац, прысвечаных 
гісторыі Польшчы і яе саюза з Вялікім Княствам Літоўскім (да
лей -  ВКЛ) на пачатковай яго стадыі. Было б бессэнсоўным 
пералічваць і абмяркоўваць усе даследаванні па гэтай тэматыцы. 
Разам з тым неабходна адзначыць, што вывучэнню самой поль
скай гістарыяграфіі другой паловы 1940-х -  сярэдзіны 1980-х гг. 
яшчэ не было нададзена належнай увагі. Гістарыяграфічнае ж 
становішча стае болыи зразумелым, калі прааналізаваць у пер
шую чаргу творы, якія фарміравалі гістарыяграфічную традыцыю 
і вызначалі пэўныя тэндэнцыі даследаванняў.

Абмеркаванне асноўных праблем, звязаных з пачат- 
кам польска-літвінскага саюза, было б дарэчы пачаць з

даследаванняў, прысвечаных падзеям 1385-1413 гг. У агуль- 
ным выглядзе праблематыка першых актаў польска-літвінскай 
уніі закраналася ў кожнай больш-менш значнай сінтэтычнай 
гістарычнай працы. Пры гэтым польскія навукоўцы зыходзілі 
з меркавання, што без больш падрабязнага вывучэння сувя- 
зей Польшчы і ВКЛ у 1385-1413 гг. веды па гісторыі першай 
з краін не будуць поўнымі. 3 улікам вялікай колькасці такіх 
прац, толькі ў якасці пракладу можна прывесці даследаванні 
3. Вайцяхоўскага [1], Ю. Бардаха [2], К. Тымянецкага [3], Е. Вы- 
разумскага [4], В. Чапліньскага [5]. Звесткі пра іх ёсць і на ста- 
ронках апісання гісторыі ВКЛ пяра Е. Ахманьскага [6]. Спецы- 
яльнае даследаванне, якое адлюстроўвае новы погляд на пра- 
блему польска-літвінскага саюза, напісаў Ю. Бардах [6]. У ім ён 
прадставіў свой пункт гледжання на палажэнні, якія змяшчаліся 
ў актах, што вызначалі палітыка-юрыдычныя адносіны абед- 
звюх дзяржаў. Таксама імкнуўся адказаць на прынцыповае 
пытанне, якое ўжо шматразова ставілася гісторыкамі: ці быў 
крэўскі акт інкарпарацыяй? 3 разважанняў аўтара вынікала, 
што ёю не быў, у доказ чаго Ю. Бардах прывёў шмат цікавых 
аргументаў. Гэтым праблемам было адведзена пэўнае месца ў 
вельмі цікавай працы, якая датычылася польскага Сярэднявеч- 
ча, «Polska dzielnicowa і zjednoczona. Panstwo -  spoteczenstwo -  
kultura», апублікаванай у 1972 г. пад рэдакцыяй А. Гейштара 
[7]. Адзін з яе раздзелаў утрымліваў кароткае апісанне падзей 
1385-1413 гг. [7, s. 313-368]. Цікавы погляд на гэту праблематы- 
ку таксама прэзентаваў X. Самсановіч у сваім артыкуле, прыс- 
вечаным манархіі Ягелонаў [8]. Аўтар справядліва заўважыў, 
што польска-літвінская ўнія не была аднаразовым актам, 
спроба ўключэння ВКЛ у Польшчу была намерам нерэаль- 
ным, аднак існавалі спрыяльныя абставіны, дзякуючы якім гэта 
аб’яднанне, нягледзячы ні на што, працягвала сваё існаванне. 
Толькі пасля Грунвальда пачаўся працэс аб’яднання двух роз
ных грамадстваў. На думку аўтара, яго пачатак можна ўбачыць 
у Гарадзельскай уніі 1413 г.

Нягледзячы на тое што новых крыніц, якія дазвалялі б па- 
іншаму адлюстраваць ужо ўстаноўленыя факты ў палітычных 
адносінах ВКЛ і Польшчы, у разглядаемы перыяд не было 
ўведзена ў навуковы зварот, гэта не перашкодзіла працягваць 
па-новаму трактаваць прававыя і палітычныя праблемы ў 
польска-літвінскіх узаемаадносінах. У якасці прыкладу можна 
прывесці артыкул X. Лаўмяньскага «Wielkie Ksi^stwo Litewskie. 
Zagadnienia ustrojowe i prawne» [9].

Адной 3 прычын злучэння ВКЛ з Полыичай была неабход- 
насць атрымання моцнага саюзніка з мэтай супрацьстаяння 
Тэўтонскаму ордэну. У першыя гады ўніі на першы план выйшлі 
дзве важныя праблемы, звязаныя з гэтым. Першай была патрэба 
абароны тэрыторыі ВКЛ ад крыжацкіх планаў захопу Жамойці, 
другой -  супрацьстаянне захадам разрыву ўніі І выступлениям 
супраць Ягайлы на еўрапейскай арэне. Першая справа была вы- 
рашана падчас вайны 1409-1411 гг., пікам якой была бітва пад 
Грунвальдам. Яна ўжо шматразова была предметам даследаван- 
ня гісторыкаў. У разглядаемы перыяд бітва стала адмысловым 
полем дзейнасці С. М. Кучыньскага. Аўтар прысвяціў гэтай пра- 
блеме шмат артыкулаў, а таксама комплекснае даследаванне, 
якое неаднаразова перавыдавалася пасля першай публікацыі ў 
1955 г. [1]. 3 пункта гледжання ўдзелу прадстаўнікоў ВКЛ у вайне 
1409-1411 гг. можна вылучыць дзве дэталёвыя працы С. М. Ку
чыньскага. Першая датычылася задач, даручаных крылу войска 
ВКЛ падчас Грунвальдскай бітвы [11], другая апісвала ўмовы 
міру, завяршыўшага вайну і заключанага ў Торуні 1 лютага 1411 г. 
[12]. Рэзалюцыі мірнага пагаднення ў першую чаргу былі выгад- 
ныя ВКП, якое вяртала, праўда, не назаўжды, Жамойць.

Справы абароны ВКЛ ад крыжакоў таксама былі прадстаў- 
лены ў працах іншых аўтараў. Гэтаму было прысвечана вычар- 
пальнае даследаванне X. Лаўмяньскага, раскрываўшае праб- 
лему абароны ад крыжакоў з XII да XV ст. [13]. 3 дадзенай пра- 
блематыкай таксама было звязана вельмі карыснае і сур’ёзнае 
даследаванне, прысвечанае картаграфіі ВКП, апублікаванае 
С. Александровічам [14]. Асабліва важным для перыяду 
1385-1413 гг. быў раздзел, прысвечаны вайсковым картам, а ў 
ім -  заўвагі, якія датычыліся карт, паведамленняў разведчыкаў 
ці патэнцыяльных стратэгічных планаў, якія аблягчалі Ягайлу 
выпрацоўку ваеннай стратэгіі.

Другая праблема, якая ўзнікла ў сувязі з польска-літвінскай 
уніяй і датычылася прадухілення крыжацкіх планаў разрыву

ўніі, знайшла сваё адлюстраванне ў працы Л. Віноўскага [15]. 
Яна таксама знайшла ўвасабленне ў працы А. Ф. Грабскага [16]. 
У раздзеле «Geneza unii Polski z Litw^» гэты аўтар прадставіў 
крыжацкія захады, накіраваныя не толькі на настройванне вя- 
дучых еўрапейскіх двароў супраць Ягайлы, але таксама на 
падрыў яго пазіцый у Папскай курыі. У частцы працы, прысве- 
чанай ацэнцы Грунвальда, даследчык апісаў дыпламатычныя 
сутычкі Польшчы і ВКЛ з Ордэнам адносна правільнага трак- 
тавання еўрапейскай грамадскасцю прычын і ходу канфлікту 
1409-1411 гг. [16, s. 179-292].

Разважанні на тэму адносін Польшчы і ВКЛ з Тэўтонскім ор
дэнам не могуць абысціся без апісання прац, якія датычыліся 
дыпламатычнай дзейнасці абедзвюх дзяржаў. У гэтай галіне 
было створана комплекснае даследаванне «Historia dyptomacji 
Polskiej», выдадзенае пад рэдакцыяй Г. Лябуды [17]. У пер- 
шым томе, прысвечаным Сярэднявеччу, адпаведныя раздзелы 
напісаў 3. X. Новак [17, s. 318-332].

Са злучэння Польшчы І ВКП вынікала неабходнасць пры- 
няцця Вялікім Княствам пэўных інстытутаў ці ўрадаў, якія ўжо 
існавалі ў Польшчы. Ажыццяўленне дыпламатычнай дзейнасці, 
а таксама пратрэба выдачы вялікай колькасці дакументаў 
патрабавалі эфектыўнай дзейнасці канцылярыі. Да 1385 г. кан- 
цылярыя функцыянавала ў ВКЛ у абмежаваным выглядзе. Яе 
развіццё пасля заключэння ўніі было магчыма дзякуючы пе- 
райманню польскіх прыкладаў у галіне дыктоўкі дакументаў, 
а таксама дзякуючы выкарыстанню польскага канцылярскага 
персаналу. Грунтоўныя даследаванні па гэтай праблематыцы 
ажыццявіў М. Косман. Іх вынікам сталі шэраг прац, прысвеча
ных дакументам Ягайлы для ВКЛ [18], дыпломам Вітаўта [19; 
20], а таксама комплекснае даследаванне пра вялікакняжацкую 
канцылярыю [21]. У апошнім даследчык выказаў меркаванне, 
што крэўскі акт пісалі дзве асобы [21, s. 99].

Праблематыкай пераймання ў ВКП польскага ўрада харужа- 
га займаўся В. Камянецкі. Яго даследаванне, якое было прыс
вечана з’яўленню ў пачатку XV ст. харужых у ВКП, указвала на іх 
польскае паходжанне. Узнікненне харужства вынікала з патрэб 
ВКЛ [22].

Таксама можна звярнуць увагу на некаторыя біяграфічныя 
працы. На першы план тут выйшлі дзве вядучыя постаці эпохі: 
кароль польскі і вялікі князь літоўскі Уладзіслаў Ягайла і вялікі 
князь літоўскі Вітаўт, жыццю і дзейнасці якіх, аднак, былі прыс
вечаны толькі працы М. Космана [23; 24] і С. М. Кучыньскага
[25], якія мелі навукова-папулярны характар.

Паказальнікам зацікаўленасці польскіх даследчыкаў тэ-
матыкай ВКП і польска-літвінскімі адносінамі сталі публікацыі 
прац, спецыяльна прысвечаных дадзенай праблематыцы. Гэта 
былі зборнікі артыкулаў, выдадзеныя пад рэдакцыяй аднаго 
гісторыка, альбо зборнікі даследаванняў, напісаных адным аў- 
тарам. Да першай групы трэба аднесці том, выпушчаны пад 
рэдакцыяй вядомага даследчыка гісторыі ВКЛ Е. Ахманьскага
[26]. Зборнік утрымліваў восем артыкулаў С. Александровіча, 
3. Вайтковяка, А. Кіяса, М. Малыэўскай, М. Нэўмана, Е. Пур- 
ца, В. Пельтца, М. Б. Тапольскай, прысвечаных розным тэмам з 
гісторыі ВКЛ [27]. Да другой належалі выбраныя працы Ю. Бар
даха, якія былі ўжо апублікаваныя асобна, а таксама фраг
менты больш вялікіх твораў і артыкулы X. Лаўмяньскага [28]. 
Абодва зборнікі былі вельмі карыснымі выданнямі, вызначаліся 
багаццем і разнастайнасцю зместу.

Такім чынам, кола пытанняў, прысвечаных вывучэнню роз
ных аспектаў праблематыкі ўніі Каралеўства Польскага і ВКП у 
1385-1413 гг., шырока адбілася ў польскай літуанісціцы другой 
паловы 1940-х -  сярэдзіны 1980-х гг. Азначаная тэматыка ахвот- 
на падымалася польскімі гісторыкамі. Аднак згаданая прабле
матыка, якая была предметам разважанняў вялікай колькасці 
аўтараў, канчаткова не вычарпала ўсіх пытанняў і стварыла 
поле для даследаванняў наступных пакаленняў гісторыкаў.

